
VOORBEREIDENDE EKSAMEN
GRAAD 12

AFRIKAANS HUISTAAL V1

SEPTEMBER 2017
PUNTE: 70

TYD: 2 UUR

Hierdie vraestel bestaan uit 13 bladsye.

INSTRUKSIES EN INLIGTING

1. Hierdie vraestel bestaan uit DRIE AFDELINGS.
AFDELING A: Leesbegrip



(30)

AFDELING B: Opsomming



(10)

AFDELING C: Taal in konteks


(30)

2.
Voorgestelde tydsindeling:


AFDELING A: ongeveer 50 minute


AFDELING B: ongeveer 30 minute


AFDELING C: ongeveer 40 minute

3.
Lees alle instruksies noukeurig deur.

4.
Beantwoord AL die vrae.
5.
Begin ELKE afdeling op 'n NUWE bladsy.

6.
Trek 'n streep ná elke afdeling voltooi is.

7.
Nommer die antwoorde korrek volgens die nommeringstelsel wat in hierdie vraestel gebruik word.

8.
Laat 'n reël oop na elke antwoord.

9.
Skenk veral baie aandag aan spelling en sinskonstruksie.

10.
Skryf netjies en leesbaar.

AFDELING A: LEESBEGRIP

VRAAG 1

Lees en kyk na die onderstaande tekste en beantwoord die vrae wat daarna volg. 

TEKS A: ARTIKEL 
	DIE TOEKOMS VAN KUNSTEFEESTE

Aanpassings is nou nodig om kunstefeeste se voortbestaan te verseker.
1 Afrikaanse kunstefeeste is so sinoniem met 'n nuwe, demokratiese Suid-Afrika soos braaivleis en kaas-en-tamatie-roosterbroodjies. En net soos met braaivleis en kaas-en-tamatie-roosterbroodjies gaan die menings daaroor radikaal verskil, afhangende van wie jy om ’n mening vra. 

2 Vir baie is die ses vervaardigende feeste - die KKNK, Suidoosterfees, Woordfees, Vrystaat Kunstefees, Innibos en Aardklop (wat intussen as die Potchefstroom-kunstefees herleef het) - hoogtepunte op die jaarlikse kultuurkalender.

3 Sommige kommentators beskou die feeste as die turbines wat vernuwing en skepping in veral die teaterwêreld aandryf. Ander is van  mening dat die feeslandskap oorversadig is en die rekenmeesters spekuleer bekommerd oor kaartjieverkope en die groeipotensiaal van die feesmark. 

4 Kieskeuriges kla altyd maar oor die vlooimarkte en doef-doef-musiek en wens feesorganiseerders wil leer hoe 'n mens slegs op gehalte en innovasie kan fokus. Ander kritici beskou die Afrikaanse feeste wat slegs sekere kultuurgroepe insluit wat daartoe aanleiding gee dat Afrikaanse feeste nou eerder kultuurfeeste en nie soseer kunstefeeste is nie. 

5 Wanneer 'n mens wil spekuleer oor 'n toekomsperspektief, is dit seker sinvol om te onderskei tussen die ekonomiese volhoubaarheid van die feeste en die kunstefeespolitiek en kunswaarde van die feeste, al is hierdie aspekte ook onderling verstrengel. 

6 Wat die ekonomiese volhoubaarheid van die feeste betref, word daar gewis kopgekrap. Met die aankondiging dat Aardklop vanjaar nie weer gaan plaasvind nie, het Rhodé Snyman, die uitvoerende hoof van Kunste Onbeperk NPC, daarop gewys dat Repucom, 'n wêreldleier in navorsing oor sport en ander geleenthede, reeds in 2014 deur die ses vervaardigende feeste gevra is om raad oor volhoubaarheid te gee. 

7 Repucom het aan die hand van 'n analise van die profiel en voorkeure van die gemiddelde Afrikaanssprekende Suid-Afrikaner, glashelder aanbevelings gemaak, wat veel makliker gesê as gedaan is. 
8 Die feesorganiseerders is eerstens daarop gewys dat hulle nie met mekaar meeding nie, maar dat die kunstefeeste eerder as sakeondernemings meeding om ’n markaandeel in die groter groep van leefstylaanbiedings wat sportwedstryde en konserte deur internasionale kunstenaars insluit. 

9 Feesorganiseerders het hierdie raad van Repucom reeds ter harte geneem en die bestuurspanne van al die vervaardigende feeste sit tans koppe bymekaar in die nuwe Feesteforum - 'n liggaam wat beter koördinering en meer doelgerigte samewerking tussen die onderskeie feeste wil fasiliteer. 

10 Repucom het die feeste ook aangeraai om hul handelsmerke/identiteite duideliker te definieer - nie deur hul programaanbod nie, maar deur meer klem te plaas op elke fees se eiesoortige kenmerke en groter geografiese en sosio-kulturele konteks. 

11 Daarom sê Hugo Theart, kreatiewe hoof van Kunste Onbeperk, is dit byvoorbeeld vir die KKNK baie belangrik om sy Klein-Karoo-konteks in ag te neem deur uit te reik na plaaslike gemeenskappe met projekte soos Rymklets van Oos tot Wes, wat bestaan uit 'n gratis konsert by die Musiekplaas. Hier word 'n professionele verhoog aan hoofsaaklik bruin rymkletsers gebied wat deels heftige sosio-politiese kritiek in hul lirieke lewer. 

12 Saartjie Botha, die direkteur van die US Woordfees en WOW (Woorde Open Wêrelde)-projek, voel ewe sterk daaroor dat 'n fees die hele gemeenskap moet betrek en dien. Daar is dus op Stellenbosch in die Buya-teater​uitreikprojek belê en dié fees ondersteun teaters in Kayamandi en Cloetesville ook nou finansieel.

13 Wat finansies betref, is Repucom se boodskap egter duidelik:  feeste moet hul inkomstebronne uitbrei as hulle wil oorleef. Snyman stel dit só in 'n artikel vir Netwerk24: "Die hoofbron van inkomste vir al die feeste is finansiering, maar die droewige ekonomiese klimaat het kommersiële instansies se borgskapsbegrotings laat krimp - in so 'n mate dat die tydperk van naamborgskappe by kunstefeeste waarskynlik verby is. Die ekonomiese klimaat bring ook groter pryssensitiwiteit by feesgangers mee, en 'n verhoging in kaartjiepryse is nie die beste manier om meer inkomste te genereer nie. Die antwoord lê daarin dat die kunstefeeste meer kommersieel moet dink en eerder moet belê in produksies waarvoor meer kaartjies verkoop kan word.”` 

14 Snyman het ook vroeër vanjaar by die Fiëstas-ontbyt beklemtoon dat ontwikkeling van feesgehore/feesgangers noodsaaklik is. Die wit Afrikaanse middelklas wat die feeste tradisioneel ondersteun het, krimp. Groeipotensiaal lê dus in die groeiende swart en bruin middelklas. 

15 Japie Gouws, uitvoerende hoof van die ATKV, het by dieselfde Fiëstas-geleentheid daarop gewys dat die programaanbod van feeste deurslaggewend vir ontwikkeling van feesgehore/feesgangers is: "Die huidige resep van Afrikaanse feeste is hoofsaaklik nog gerig op die wit mark van Afrikaanssprekendes (40% van daardie mark). Daar is reeds heelwat gedoen om dié tendens te verander, maar dit sal daadwerklik aangehelp moet word. Die resep van volhoubaarheid lê gewoon in die mate waartoe Afrikaanse - en ander - gehore kan aanklank vind by wat by feeste aangebied word. Die klem lê natuurlik op gehalte, maar ook op meer toeganklike produksies wat soveel moontlik feesgangers kan aanspreek.'' 

16 Kortom, as die kunstefeeste nie kan aanhou om finansieel vooruit te boer  en strategies te werk gaan om nuwe gehore te ontwikkel nie, kan die kunste maar vergeet van oorlewing en kan hulle 'n nuwe tuiste gaan soek en daardie tuiste bestaan tans nêrens vir kunstenaars wat Afrikaanse teateropvoerings wil aanbied nie.                                           [Verwerk uit: Die Taalgenoot Winter 2016]


	1.1
	Wat moet volgens die subopskrif gedoen word om kunstefeeste se voorbestaan te verseker?
	(1)

	
	
	

	1.2
	Paragraaf 3 kan as 'n verklaring van die onderstreepte gedeelte in paragraaf 1 beskou word. Verduidelik.
	(1)

	
	
	

	1.3
	Watter punte van kritiek word dikwels ten opsigte van kunstefeeste uitgespreek?
	(3)

	
	
	

	1.4
	Watter aspekte moet in gedagte gehou word wanneer die toekoms van kunstefeeste in oënskou geneem word?
	(3)

	
	
	

	1.5
	Herlees paragraaf 6.

Waaruit kan afgelei word dat die organiseerders van kunstefeeste al 'n geruime tyd bekommerd is oor die volhoubaarheid van die feeste?
	(1)

	
	
	

	1.6
	Kan Repucom se raad as gesaghebbend beskou word? Motiveer jou antwoord.
	(1)

	
	
	

	1.7 
	Haal  VYF opeenvolgende woorde aan wat daarop dui dat Repucom se aanbevelings moeilik toegepas gaan word.
	(1)

	
	
	

	1.8
	Watter inisiatief het die feesorganiseerders geneem na aanleiding van Repucom se aanbeveling soos in paragraaf 8 uiteengesit?  Verduidelik ook wat hulle oogmerk daarmee was.
	(2)

	
	
	

	1.9
	Watter 2 feeste het reeds gehoor gegee aan Repucom se raad om hul identiteit duideliker te definieer en hoe het hulle dit onderskeidelik bewerkstellig?
	(4)

	
	
	

	1.10
	Skryf enige TWEE gevolge neer wat die swak ekonomiese klimaat tans op die oorlewing van kunstefeeste het.  Watter oplossing word hiervoor aanbeveel?
	(3)

	
	
	

	
	
	

	1.11
	Herlees paragraaf 14 en 15.
Snyman beklemtoon hoe noodsaaklikheid dit is dat feesgehore/ fees-gangers ontwikkel moet word. 
	

	
	
	

	
	1.11.1
	Wat sal die organiseerders moet doen om die gehore te vergroot en hoe kan hierdie ontwikkeling van feesgehore bewerkstellig word? 
	(2)

	
	
	
	

	
	1.11.2
	Lewer kritiese kommentaar oor die doeltreffendheid van die gehoorontwikkeling om die voortbestaan van kunstefeeste te verseker.
	(1)

	
	
	
	

	1.12 
	Verduidelik in jou eie woorde wat dit beteken as die produksies meer toeganklik is (un paragraaf 15).
	(1)

	
	
	


EN

	
	TEKS B: SPOTPRENT

[Volksblad: 21 Julie 2016]
	1.13
	Op watter teikengroep is hierdie blokraaiselkompetisie gemik?
	(1)

	
	
	

	1.14
	Herlees Teks A paragraaf 8, 10 en 13. Hier gee Repucom raad hoe om die kunstefeeste volhoubaar te maak. Hoe voldoen die Vrystaatse Kunstefees met die blokraaikompetisie aan hierdie raad? 
	(2)

	
	
	

	1.15
	Herlees  Japie Gouws se woorde in Teks 1 paragraaf 15. Evalueer die effektiwiteit van ’n blokraaiselkompetisie as ’n poging om kunstefeeste volhoubaar te maak.                                        
	(2)

	
	
	

	
	
	

	1.16
	Lewer kritiese kommentaar op die taalgebruik in die praatborrels in Teks B.
	(1)

	
	
	

	
	                                TOTAAL AFDELING A:
	30


AFDELING B: OPSOMMING

VRAAG 2

1. Lees die teks hieronder en maak 'n opsomming van SEWE wenke wat stappers moet volg om hulle vir 'n strawwe staproete voor te berei. 
2. Jou opsomming moet in jou eie woorde in 'n paragraaf aangebied word en mag nie meer as 90 woorde beslaan nie.
3. Jou paragraaf moet samehangend geskryf word.
4. Dit is nie nodig om vir die opsomming 'n titel te gee nie.

5. Dui die getal woorde aan wat jy vir die opsomming gebruik het.
DAPPER EN STAPPER
Deur Pea Blaauw, biokinetikus
Met krag in jou bene kan jy nuwe wêrelde oopstap. Jou voete kan jou dra tot enige plek. Almal weet dis goed vir jou hart en elke orgaan denkbaar om fiks te wees. Maar nie almal is lus om op 'n trapmeul in 'n gim te klim of doelloos op 'n band te draf nie. Ons gee hier wenke wat jy saam met jou gesin kan aanpak en hoe jy vir ’n beoogde stap-avontuur kan voorberei.
Hoe fikser jy tydens die staptog is, hoe meer gaan jy die stap-avontuur geniet. Jy moet dus ten minste twaalf weke voordat jy die staptog gaan aanpak met 'n goed uitgewerkte oefenprogram begin sodat jy algaande fikser en sterker kan word.
Dit is baie belangrik dat jy nie net moet  oefen nie; jy moet verkieslik elke vierde week 'n rusweek maak. Dit is noodsaaklik dat jy dié week ''rus'' en dan die daaropvolgende week weer 'n taai week aanpak. Begin byvoorbeeld deur altesaam 16 km in die eerste week af te lê en 53 km in week elf. Die twaalfde week kan weer 'n rustige week wees.
Om voor te berei is dit raadsaam dat jy beslis baie trappe op- en afklim om sodoende jou bobeenspiere sterk te maak vir die rem-rem loop teen die groot afdraandes van die werklike staptog.
Indien jy vir jou spesiale skoene gaan aanskaf om die roete mee aan te pak, moet jy minstens 5 tot 6 keer met die skoene gaan stap sodat dit nie blase op die werklike  staptog veroorsaak nie. Jy moet ook probeer om 'n paar keer te gaan stap op dié tye wat jou staptog gaan plaasvind sodat jy aan daardie hitte gewoond kan raak.
Wat van die lengte van jou staptogte? Probeer ook om minstens vier tot ses keer redelike lang staptogte af te lê sodat jy kan agterkom hoe jou liggaam gaan reageer as dit warm word. Selfs die beste, duurste rugsakke kan ongemaklik wees as dit nie reg gepak word nie. Die goue reël is deurgaans: Pak so lig en so kompak as moontlik. 
[Verwerk uit: Huisgenoot: 29 Augustus 2007]
	                                    TOTAAL AFDELING B:
	10


AFDELING C: TAALSTRUKTURE EN –KONVENSIES
VRAAG 3: ADVERTENSIE

Lees die teks hieronder en beantwoord die vrae wat volg.

[Verwerk uit: Taalgenoot, Herfs 2014]
	3.1
	Gebruik die homoniem van vier in reël een in 'n sin van jou eie. 
	(1)

	
	
	

	3.2
	Gebruik die onderstreepte frase in reël 2 as ’n bywoord van tyd in ’n sin.
	(1)

	
	
	

	3.3
	Identifiseer die woord in reël 3 wat moontlike nasalering/vokalisering bevat. 
	(1)

	
	
	

	3.4
	Benoem die onderstreepte sinsdeel in reël 4 en 5.
	(1)

	
	
	

	3.5
	Verbeter die opsetlike spelfout wat in die advertensie voorkom. 
	(1)

	
	
	

	3.6
	Herlees die sin wat in reël 5 begin. Skryf 'n infinitief daaruit neer.
	(1)

	
	
	

	3.7 
	Hoe verskil die woordsoortlike funksie van fees in reël 1 en fees in reël 8?
	(2)

	
	
	

	3.8
	Wat wil die kopieskrywer met die slagspreuk in reël 8 bereik?
	(2)

	
	
	

	3.9
	Is die visuele voorstelling in die advertensie funksioneel? Motiveer jou antwoord.
	(1)

	
	
	

	
	
	[10]


EN

	VRAAG 4: VISUELE TEKS 
Lees en kyk na die visuele teks hieronder en beantwoord die vrae wat volg.

[Verwerk uit: Rapport-Tydskrif, 31 Maart 1996]


	4.1
Hoe ondersteun die tipografie van die tussenwerpsel in raampie 1 die visuele inligting? 
(2)

4.2
Gee die intensiewe vorm van die donkergedrukte woord in raampie 3.
(1)

4.3 
Verbind die twee onderstreepte sinne in raampie 3 met 'n onderskik-kende voegwoord.
(1)

4.4
Verbeter die pleonasme in raampie 4 deur die frase korrek oor te skryf. Onderstreep die gedeelte wat jy verander het.
(1)

4.5
Herlees raampie 4 en skryf 'n neweskikkende hoofsin neer wat teenstellende gebruik is. 
(1)

4.6
Skryf die onderstreepte woorde in raampie 5 in die indirekte rede. Begin jou sin met: Hy het gesê ...
(1)

4.7
In raampie 6 word oor as 'n voorsetsel gebruik. Gebruik die woord oor as 'n soortnaam in 'n sin.
(1)

4.8

Hoe dink jy sal mans na die lees van hierdie strokie gestereotipeer word?
(1)

4.9
Hoekom sal jy Willie se optrede in die strokie as ironies beskryf?

(1)
[10]

EN

VRAAG 5: KOERANTBERIG 
Lees die teks hieronder en beantwoord die daaropvolgende vrae.
OPERASIE AALWYN
1. Drie klein bevolkings van 'n (dreig) aalwyn, Aloe lettyae, verskyn op die rooidatalys van die Suid-Afrikaanse Nasionale Biodiversiteitsinstituut. Die aalwyn is deur 'n ekoloog van die tamatie-en-avokadoreus ZZ2 in die Houtbosdorp-omgewing in Limpopo ontdek. 

2. Die maatskappy kweek avokado's in die gebied. Wiam Haddad fokus spesifiek op die ekologie en bewaring van die omgewing. Hy het die aalwyne in 'n deel wat nie vir landboudoeleindes gebruik kan word nie, raakgeloop.
3. "Die aalwyne kom slegs in dié spesifieke habitat in Limpopo voor. Die plante is vermoedelik deur óf bobbejane óf ystervarke uitgetrek, waarskynlik weens die skaarste aan kos wat deur die droogte veroorsaak word." 

4. Aloe lettyae kan aan die wye boë in die vertakkings van die blomsteel uitgeken word. Die balletjie aan die onder-kant van die rooi-oranje blomme is ook (groot) as by soort-gelyke aalwyne. 

5. Wiam sê: "Boere moet bewus wees van die biodi​versiteit wat op hulle grond skuil en betrokke raak om ons natuurskat te bestuur. Die soektog na die aalwyne het vir groot opwinding op die betrokke avokadoplaas gesorg. Dit lyk asof die boere en personeel groot genot put uit die feit dat daar 'n baie spesiale plant tussen hulle boorde skuil." 
[Verwerk uit: Platteland, Winter 2016]
5.1

Gee die korrekte vorm van die woord in paragraaf 1 wat tussen hakies staan.
(1)

5.2 

Gee die meervoud van die donkergedrukte woord in paragraaf 1.
(1)

5.3

Lewer kommentaar oor die gebruik van die skryftekens in die onderstreepte woord in paragraaf 1.
(1)

5.4

Skryf die onderstreepte sin in paragraaf 2 in die lydende vorm.
(1)

5.5

Vervang die aanwysende voornaamwoord in paragraaf 3 met 'n ander gepaste aanwysende voornaamwoord.
(1)

5.6

In paragraaf 3 word verwys na die skaarste aan kos. Gebruik nou skaarsste in 'n sin van jou eie.
(1)

5.7

Skryf die onderstreepte sin in paragraaf 3 in die ontkennende vorm
(1)

5.8

Skryf die onderstreepte sin in paragraaf 4 in die bedrywende vorm
(1)

5.9

Skryf die koppelwerkwoord wat in paragraaf 5 gebruik word, neer.
(1)
5.10

Skryf 'n byvoeglike bysin uit paragraaf 5 neer.
(1)

[10]

TOTAAL AFDELING C:

30

GROOTTOTAAL:

 70

Tydens die Absa KKNK 2014 vier ons die fees se twintigste 


bestaansjaar en so ook die feesgangers wat jaar na jaar die Klein-


Karoo aandurf om die kunste te ondersteun. Daar is ‘n towerkrag


wat ontstaan wanneer elkeen sy eie stukkie feestelikheid en liefde 


vir die Afrikaanse Taal en kunste kom uitleef. Die Absa Klein-Karoo 


Nationale Kunstefees nooi jou om deel te wees van ‘n samekoms van 


wonderlike moontlikhede.


Vir meer inligting skakel 044 203 8600 of besoek www.absakknk.co.za 





8.  KOM FEES. WORD DEEL VAN DIE KUNSTE





KLEIN-KAROO


NATIONALE


KUNSTEFEES








29 MAART – 5 APRIL 2014





KAARTJIES NOU BESKIKBAAR BY





Wel, noudat ons die verband om jou kop gedraai het, gaan ek eers persoonlik vir jou ’n ietsie ingooi.





Dit klink voorwaar heerlik, maar Minnie gaan nie daarvan hou nie.





Ontspan vandag en vergeet van jou bakkie, ons sal later daarna gaan kyk.





Dankie, maat, maar ek dink nie Minnie gaan van die kuiertjie hou nie.








Hou nou op met stry! Ek het besluit jy bly vir ete en dan slaap jy sommer oor!





LATER





Ja, dankie, maar Minnie gaan nie hier-van hou nie.





Maar, Willie, wie is dié Minnie en waar is sy?





Sy is seker nog in die bakkie!





  Die pad is so glad na al die reën dat ek gegly het.





Maak nie saak nie... Ek vat jou huis toe. Ons gaan na jou wonde kyk.





Willie wat het gebeur, my vriend?





EINA, my arme kop!











Kopiereg voorbehou

Blaai om asseblief

Kopiereg voorbehou

Blaai om asseblief

